
Россияса Президентӧс РВФК-ын полномочнӧй петкӧдлысь бердын сӧвет видлаліс национальнӧй политика збыльмӧдӧм серти выль могъяс
Заседание вӧлі талун, рака тӧлысь 22 лунӧ. Сэтчӧ тшӧтш пырӧдчис Коми Республикаса Юралысь Сергей Гапликов.
Россияса Президентӧс РВФК-ын полномочнӧй петкӧдлысь Александр Гуцан тӧдчӧдіс, мый Рытыв-Войвыв федеральнӧй кытшын олысь войтыр костын лӧсьӧдӧма зумыд ёртасьӧм. Аслас сёрниын сійӧ вайӧдіс соцопросъясысь ӧткымын мыччӧд.
Торйӧн кӧ, гражданалӧн пайыс, коді бура донъялӧ войтырсикаскостса йитӧдъяссӧ, лоӧ 72,7 прӧчент, а гражданалӧн пайыс, коді пасйис, мый национальносьт, кыв либӧ эскӧм серти найӧс некод эз дзескӧд, – 84,9 прӧчент. 2018 воын этноконфессинальнӧй ёсьлун серти пасйӧм лоӧмторъяслӧн лыдпасыс чиніс 40 прӧчентысь унджык вылӧ. Национальносьт подув вылын уна йӧза шызьӧмъясыс эз вӧвны.
Александр Гуцан шуис, мый матысса кад вылӧ Россия Федерацияса субъектъясын олӧмӧ пӧртысь власьт органъяслӧн медшӧр могъясыс – вынсьӧдны 2019-2021 вояс вылӧ Россия Федерацияса канму национальнӧй политика серти стратегия збыльмӧдан мероприятиеяслысь планъяс да лӧсьӧдны войтырсикаскостса йитӧдъяс юкӧнын дінмуса канму уджтасъяссӧ федеральнӧй стратегиялӧн шӧр могъяс, могъяс да окталун серти петкӧдласъяс, а сідзжӧ “Канму национальнӧй политика збыльмӧдӧм” федеральнӧй торъя мога уджтас серти.
Заседание дырйи Сергей Гапликов сёрнитіс Коми Республикаын канму национальнӧй политика збыльмӧдӧм йылысь докладӧн.
“Коми Республикаын олӧны 120-ысь унджык войтырсикасӧс да 15 конфессияӧс петкӧдлысьяс. Та вӧсна 1993 воын на республикаын вӧлі лӧсьӧдӧма торъя олӧмӧ пӧртысь власьт орган – Коми Республикаса национальнӧй политика министерство. Ми лӧсьӧдім ыджыд нормативнӧй инӧда база, мыйӧн вӧдитчӧны пӧшти 30 во. Талун подув пуктан документӧн лоӧ 2025 воӧдз национальнӧй политика серти дінму стратегия. Тайӧ документсӧ пыр выльмӧдӧны экспертъяскӧд ӧтув, тӧд вылӧ босьтӧны федеральнӧй стратегия да нормативнӧй инӧда база. 2014 восянь уджалӧ “Коми Республика – войтырлӧн бура да ӧтсӧгласӧн олан му” дінму уджтас. Таво сійӧс збыльмӧдӧм вылӧ вичмӧдасны 120 миллион шайт”, - юӧртіс Сергей Гапликов.
*** 2018 вося ӧшым тӧлысь 6 лунӧ Россияса Президент Владимир Путин 703 №-а индӧдӧн пыртіс стӧчмӧдӧмъяс 2025 воӧдз Россия Федерацияса канму национальнӧй политика серти стратегияӧ. Вӧчӧма тайӧс сы понда, мый 2012 воын стратегиясӧ вынсьӧдӧмсянь Россияса йӧзкотырын серпасыс ёна вежсис, сідзжӧ чукӧрмис ыджыд опыт национальнӧй политика збыльмӧдӧм серти, лоисны выль корӧмъяс да рискъяс. Выльмӧдӧм стратегия подув вылын колӧ выльмӧдны и мукӧд вына нормативнӧй документ, тӧд вылӧ босьтны выль могъяс да торъя мога петкӧдласъяс, лӧсьӧдны уджын выль туйвизьяс.
Фотоыс Россия Федерацияса Президентӧс Рытыв-Войвыв федеральнӧй кытшын полномочнӧй петкӧдлысьлӧн пресс-службалӧн 

Совет при полномочном представителе Президента России в СЗФО обсудил новые задачи по реализации национальной политики
Заседание состоялось сегодня, 22 марта. В нём принял участие Глава Республики Коми Сергей Гапликов.
Северо-Западный федеральный округ является территорией стабильного межэтнического мира, подчеркнул в своём вступлении полпред Президента России в СЗФО Александр Гуцан. Он привел ряд данных соцопросов.

В частности, доля граждан, положительно оценивающих состояние межнациональных отношений, составила 72,7 процента. А доля граждан, отметивших отсутствие дискриминации в своем отношении по признаку национальной, языковой или религиозной принадлежности, достигла 84,9 процента. Более чем на 40 процентов снизилось в 2018 году число зафиксированных фактов этноконфессиональной напряжённости. Не были допущены случаи массовых беспорядков на национальной почве.

Главными задачами органов исполнительной власти субъектов Российской Федерации на ближайший период Александр Гуцан назвал утверждение планов мероприятий по реализации Стратегии государственной национальной политики Российской Федерации на следующий плановый период (2019-2021 годы), приведение региональных государственных программ в сфере межнациональных отношений в соответствие с целями, задачами и показателями эффективности федеральной стратегии и Федеральной целевой программы «Реализация государственной национальной политики».

В ходе заседания Сергей Гапликов выступил с докладом о реализации государственной национальной политики в Республике Коми.

«Республика Коми – полиэтнический регион, где проживают представители более 120 национальностей и 15 конфессий. Поэтому ещё в 1993 году у нас было создан профильный орган исполнительной власти – Министерство национальной политики Республики Коми. Мы сформировали обширную нормативно-правовую базу, имеющую почти 30 летний период практического применения. Основополагающим документом сегодня является региональная Стратегия национальной политики на период до 2025 года. Это «живой» документ, который совместно с экспертным сообществом регулярно актуализируется с учётом федеральной стратегии и нормативной правовой базы. С 2014 года действует региональная программа «Республика Коми – территория межнационального мира и согласия». В этом году на её реализацию будет направлено 120 млн рублей», - сообщил Сергей Гапликов. 

*** 6 декабря 2018 г. Президент Российской Федерации Владимир Путин указом № 703 внес коррективы в текст Стратегии государственной национальной политики Российской Федерации на период до 2025 года. Они учитывают произошедшие с момента утверждения стратегии в 2012 году изменения в состоянии российского общества, накопленный опыт по реализации национальной политике, актуальные вызов и риски. Обновленная стратегия требует корректировки действующих нормативных документов, учета новых задач и целевых показателей, формулирование новых направлений деятельности. 

